
Pojam organizacije
Podjela rada je dovela do specijalizacije, što je dovelo do potrebe za koordinacijom, odnosno do potrebe za organizacijom. “Organizacija i specijalizacija su osnov ljudskog progresa”, kako kaže američka književnica Šarlot Perkins Gilman (Charlotte Perkins Gilman).
Guru menadžmenta, Piter Draker (Peter Drucker), smatra da je “svrha organizacije da omogući običnim ljudima da postižu neobične stvari”.
Organizacija se može shvatiti na dva načina:

1) Kao funkcija menadžmenta - Predstavlja logičan nastavak funkcije planiranja.
2) Kao aktivnost menadžmenta - Predstavlja uspostavljanje odgovarajućeg sistema odnosa između ljudi i aktivnosti. Organizacija se, u ovom smislu, obično naziva “organizacioni dizajn”.

Organizacija predstavlja sredstvo za ostvarivanje ciljeva organizacije. Svrha uspostavljanja određene organizacije je da se omogući zaposlenima i menadžerima da rade efikasnije kao cjelina. „Organizacija postoji samo zbog jedne stvari - da pomogne ljudima da postignu cilj, kojeg sami ne bi postigli.“, smatra pisac Robert Voterman (Robert Waterman). 
Osnovne karakteristike organizacije su:

1. Svrha - Zašto je neki zadatak potrebno izvršiti? Zašto se uopšte stvara organizacija?
2. Organizaciona struktura - Elementi organizacije, njihove veze i međusobni odnosi.
3. Organizacioni proces - Način na koji će zadatak biti izvršen.
Ključni elementi organizovanja su:

1. Specijalizacija posla - Fokusiranje dijela organizacije na obavljanje samo jedne vrste posla u cilju ostvarivanja veće efikasnosti.
2. Departmanizacija - Podjela ukupnog zadatka na grupe operativnih zadataka.
3. Lanac komande - Hijerarhijski raspored upravljačkih, izvršnih i kontrolnih pozicija.
4. Raspon kontrole - Broj zaposlenih čiji rad jedan menadžer može uspješno da nadzire. Raspon kontrole je obrnuto proporcionalan broju organizacionih nivoa - što je više organizacionih nivoa, manji je raspon kontrole. Klasično shvatanje je, da kada raspon kontrole dostigne 8-10 zaposlenih, potrebno je uvesti novi organizacioni nivo.
5. Centralizacija i decentralizacija - Da li se usaglašavanje između djelova organizacije i donošenje odluka obavlja u međusobnom dogovoru između djelova organizacije ili je za to zadužen „centar“ organizacije?
6. Formalizacija - U kojem stepenu će postojati pravila i propisi koji će usmjeravati zaposlene i menadžere?
Organizacioni modeli

Kao rezultat procesa organizovanja dobija se organizaciona struktura, kojom se uređuju odnosi između djelova organizacije i odgovarajućih nadležnosti.
Organizacioni dizajn je formalni proces kojim upravljaju menadžeri, čija je svrha povezivanje ljudi, informacija i tehnologije u organizaciji. Koristi se kako bi forma organizacija što bolje odgovarala svrsi organizacije, odnosno cilju koji se želi ostvariti. Kroz organizacioni dizajn, organizacija povećava vjerovatnoću da zajednički napori njenih članova budu uspješni.
Draker o značaju organizacione strukture kaže: “Dobra organizaciona struktura ne stvara, sama po sebi, dobro poslovanje preduzeća. Ali, loša organizaciona struktura čini dobro poslovanje nemogućim, bez obzira na to koliko su pojednačno menadžeri dobri. Poboljšanje organizacione strukture će, s toga, uvijek poboljšati poslovanje.”
Organizaciona šema predstavlja grafički prikaz organizacione strukture. Djelovi preduzeća se na organizacionoj šemi predstavljaju pravougaonicima, a linije komunikacija se predstavljaju linijama. Organizaciona šema nije obavezan način predstavljanja organizacione strukture. Prema nekim autorima, ona čak može da djeluje i demoralizujuće na podređene članove organizacije pošto jasno prikazuje raspodjelu autoriteta.
Organizaciona šema opisuje pet važnih elemenata organizacione strukture:
1) Podjela rada - Svaki pravougaonik govori o odgovornosti za konkretni zadatak.
2) Menadžer i podređeni - Linije između pravougaonika prikazuju kanale komunikacije na čijim se krajevima nalaze informacije o tome ko izvještava i kome se podnose izvještaji.
3) Tip posla koji se obavlja - Oznake u pravougaonicama prikazuju različite aktivnosti i oblasti odgovornosti.

4) Kriterijumi grupisanja poslova - Pokazuje na bazi čega je izvršena podjela organizcije (funkcija, proizvod, tržište…).

5) Menadžment nivoi - Šema ukazuje ne samo na pojedinačne menadžere i njihove podređene, već i na cjelokupnu liniju komandovanja i kontrole. Svi zaposleni koji podnose izvještaj istoj osobi nalaze se na istom hijerarhijskom nivou, bez obzira na njihovo mjesto u organizaciji.
Pogledajte kako izgleda organizaciona šema na primjeru Centralne banke Crne Gore:

Organizacioni model predstavlja uprošćenu sliku realne organizacije. Postoji nekoliko osnovnih vrsta organizacionih modela:

· Funkcionalni

· Divizioni

· Hibridni

· Matrični 

Funkcionalni model

Funkcionalni model organizacije vrši podjelu poslova prema kriterijumu poslovne funkcije. Posljedica je strikne primjene podjele posla i specijalizacije. Kao rezultat, u jednom organizacionom dijelu se nalazi svi pojedinci koji obavljaju poslove iz iste poslovne funkcije. Drugo ime za ovaj model je “U” forma (od uniformna organizacija).
Ovaj model podrazumijeva koncentraciju upravljačke moći na najvišem hijerarhijskom nivou, pa se za bliže određenje funkcionalnog modela često koristi izraz “funkcionalna hijerarhija”.

Osnovne prednosti funkcionalnog modela su: 
· Efikasna kontrola

· Specijalizacija koja dovodi do smanjenja troškova i povećanja efikasnosti

· Jasna komunikacija
Ključni nedostaci funkcionalnog modela su:
· Usporava se proces odlučivanja

· Postoji mogućnost pojave „uskih grla“, zbog sekvencijalnog karaktera procesa rada
· Guši se inovativnost

· Konflikt između proizvoda

· Nema odgovornosti za odluke opšteg značaja (npr. strategiju)

Divizioni model
Suštinu divizionog modela organizacije čini decentralizacija odgovornosti za rezultat na nivo proizvoda/tržišta. Da bi preduzeće postalo fleksibilnije i da bi moglo brže da reaguje na promjene, svakoj djelatnosti se delegiraju funkcionalne aktivnosti. Pri tome su novonastale organizacione cjeline (divizije), zapravo, „preduzeća u malom“ segmentirana funkcionalno na proizvodnju, marketing, finansije... Drugo ime za ovaj model je „M” forma.
Diviziona organizacija ima tri modaliteta:
· Prema proizvodima - Karakterističan je za preduzeća čiji se proizvodi bitno razlikuju po tehnologiji i marketingu.

· Prema geografskim područjima - Primjenljiv je za preduzeća koja lociraju svoje organizacione djelove blizu izvora sirovina, glavnih prodajnih tržišta ili kvalifikovane radne snage.

· Prema kupcima - Tipičan je za preduzeća čiji su se organizacioni djelovi specijalizovali za određene kupce. Radi se o preduzećima sa visokim nivoom diversifikacije.

Ključne prednosti divizionog modela su:

· Efektnije se koristi top menadžment

· Smanjuje se prostor za oportunističko djelovanje menadžera jer nema specijalizacije

Osnovne slabosti divizionog modela su:
· Alokacija resursa zavisi od vrha
· Organizacioni djelovi se orijentišu na profit, a ne na razvoj

· Dolazi do multiplikovanja troškova - svaki organizacioni dio ima svoju administraciju, istraživanje i razvoj, informacioni sistem…
Moderna varijanta divizije je “strategijska poslovna jedinica” (SPJ) (Strategic Business Unit - SBU). SPJ je najmanji organizacioni dio preduzeća za kojeg je moguće formulisati poslovnu strategiju. Osnovne karakteristike SPJ su:
· Samostalnost na tržištu

· Tehnološka zaokruženost

· Mogućnost alokacije opštih troškova

· Mogućnost obračuna rezultata
Top menadžment preduzeća formuliše i sprovodi strategiju, postavlja i smjenjuje menadžment tim u SPJ, prati rezultate SPJ i vrši alokaciju finansijskih sredstava.
Hibridni model
Dosljedna primjena principa decentralizacije funkcija u divizionom modelu dovodi do pretjeranog usitnjavanja organizacionih djelova i gubitka kritične mase poslova neophodnih za rentabilno poslovanje organizacionih djelova. Da bi se to spriječilo, dolazi do koncentracije funkcija od strategijskog značaja na nivou preduzeća. Na taj način, pored strategijskih poslovnih jedinica nastaju i “strategijske funkcionalne jedinice” (SFJ) (Strategic Functional Unit - SFU). 
Izbor funkcija koje će se obavljati centralizovano zavisi od konkretne situacije u preduzeću (industrije u kojoj se preduzeće nalazi, veličine preduzeća, proizvodnog asortimana…). Obično su to planiranje, istraživanje i razvoj, finansije i kontrola kvaliteta.
Usluge strategijskih funkcionalnih jedinica koriste sve strategijske poslovne jedinice. Troškovi strategijskih funkcionalnih jedinica se alociraju na SPJ.

Osnovne prednosti hibridnog modela su:

· Postojanje organizacionih djelova koji su zaduženi za formulisanje i sprovođenje strategije
· Povećana sposobnost inoviranja

Najveći nedostataci hibridnog modela su:

· Mogućnost da menadžeri iz strategijskih funkcionalnih jedinica izgube vezu sa poslovanjem preduzeća kao cjeline
· Povećani troškovi strategijskih funkcionalnih jedinica se prelivaju na SPJ i “guše” ih 
Matrični model
Matrica je termin koji je u menadžmentu pozajmljen iz matematike. U matematici matrica predstavlja proizvod vektora reda i vektora kolone, tako da se u u menadžmentu termin matrična organizacija koristi za opis organizacionog modela sa dvije dimenzije kontrole. 

Jedna dimenzija kontrole je posljedica podjele autoriteta duž vertikalne ili horizontalne linije. Druga dimenzija kontrole je posljedica pobočne (lateralne) raspodjele autoriteta koja potiče od direktora projekta. Dakle, u matričnoj organizaciji svaki zaposleni odgovara funkcionalnom ili divizionom menadžeru, kao i direktoru projekta.
Matrični organizacioni model se danas uglavnom primjenjuje u velikim preduzećima iz oblasti usluga (konsultantske kuće, revizija…).

Osnovne prednosti matričnog modela su:
· Fleksibilnost

· Ušteda u troškovima - projekti angažuju samo potrebne resurse, čime se izbjegava nepotrebno multiplikovanje aktivnosti
Ključne slabosti matričnog modela su:
· Rizik od stvaranja anarhije - Uvažavanje mišljenja svakog člana grupe može da dovede do toga da u predzeću postoji više diskusije nego akcije. Ovaj problem je poznat pod imenom “paraliza od analiza”.
· “Dvojna” odgovornost zaposlenih (zaposleni je istovremeno odgovoran funkcionalnom ili divizionom menadžeru, kao i direktoru projekta)
Izvršni direktor

Direktor za marketing





Direktor za finansije





Direktor za istraživanje i razvoj








Direktor za namjensku proizvodnju








Direktor za industrijsku elektroniku





Direktor za potrošačku elektroniku





Izvršni direktor





Direktor za Daleki Istok








Direktor za Evropu i Afriku








Direktor za Centralnu i Južnu Ameriku





Direktor za Sjevernu Ameriku





Izvršni direktor

















Direktor za brodove








Direktor za audio-video opremu








Direktor za automobile








Izvršni direktor

